
ՆԵՐԱԾՈՒԹՅՈՒՆ 

Ժամանակակից հանրակրթական դպրոցում առկա է աշակերտի խոսքի 

զարգացման խնդիրը։ Աշակերտներն ունեն խոր մտքեր, գունավոր 

պատկերացումներ, զգացողություններ, որոնք դժվարանում են արտահայտել թե՛ 

գրավոր, թե՛ բանաոր խոսքի միջոցով։ 

Իմ պրակտիկայի ընթացքում հաճախ եմ բախվում այն խնդրին, երբ 

աշակերտներն ամաչում են արտահայտել իրենց մտքերը, երբեմն արտահայտում են 

ոչ ճիշտ, կաշկանդված։ Դա ընթերցանության բացակայության, բառապաշարի քիչ 

զարգացմած լինելու արդյունք է։ Այն նաեւ կապված է երեխայի անհատական 

առանձնահատկությունների հետ։ 

Որպես հայոց լեզվի եւ գրականության ուսուցչուհի՝ իմ առջև խնդիր եմ դրել կիրառել 

մի քանի ժամանակակից մեթոդներ, որոնցով կխթանեմ աշակերտի ե՛ւ գրավոր, և՛ 

բանավոր խոսքի զարգացմանը։ 

ԳՐԱԿԱՆ ԱԿՆԱՐԿ 

Խոսքի զարգացում (կամ խոսքի օնտոգենեզ) գործընթացների, փուլերի եւ 

մեթոդների լայնորեն օգտագործված կոմպլեքսների անվանումն է։ 

Երեխաների խոսքի զարգացումը կապված է նրանց անհատական 

առանձնահատկություններից։ Որոշ երեխաներ շուտ են խոսում, որոշների մոտ էլ այն 

ուշ է զարգանում, չնայած հասկանում են շրջապատի խոսքը։  

Երեխայի խոսքի զարգացման համար մեծ դեր է կատարում շրջապատը։ Ուստի 

կարեւոր է շրջապատող մարդկանց գրագետ, ճիշտ խոսքը, երեխայի խոսքի 

ձեւավորման ղեկավարումն ու վերահսկումը։  

Երեխայի բանավոր խոսքի զարգացման ամենաարդյունավետ ձեւը բնական 

հաղորդակցումն է։ Երեխայի ցանկացած գործողության ժամանակ պետք է քաջալերել 

երեխայի արտահայտվելու ցանկությունը, հնարավորություն տալ ազատ, 

անկաշկանդ խոսելու։ 

Խոսքի զարգացման գործընթացում առանձնակի շեշտադրված է երեխաների 

հաղորդակցման լիիրավությունը, շրջապատի մարդկանց հետ հարաբերությունները 

կարգավորելու ունակությունը։ Երեխային պետք է ընդգրկել զրույցի, երկխոսության, 

ինչպես նաև հատուկ կազմակերպված բանավեճերի մեջ։ 

Բանավոր խոսքի զարգացումը տեղի է ունենում մտավոր զարգացվածության հետ 

զուգահեռ։ Անընդհատ մտավոր գործունեություն կատարող երեխայի միտքը ավելի 

կազմակերպված է դառնում, ինչի արդյունքում խոսքը լինում է տրամաբանված եւ 

իմաստալից։ 

Սահուն խոսքը կազմակերպված խոսքի արդյունք է։ 

Շատ կարևոր է, որպեսզի երեխան ճիշտ առոգանությամբ արտաբերի 

հնչյունները բանավոր խոսքի ընթացքում։ 

Երեխայի խոսքի զարգացումը սկսվում է ծննդյան առաջին օրվանից։ Բոլոր 

երեխաների մոտ կան կենսաբանական բնածին խոսքային կարողություններ, 

յուրաքանչյուր երեխա օժտված է ինքնատիպ անհատական 

առանձնահատկություններով։ 

Խոսքի ուսուցումը անհատի ձեւավորման, ազգային մշակույթի հիմնական 

տարրերից է, սերտորեն կապված է մտավոր, բարոյական, գեղագիտական 

դաստիարակության հետ։ 

 

Հաղորդակցվելու կարողություն     Բառապաշարի հարստացում 

 

 

 

Գիտելիքների ձեռք 

բերման 

կարողություն 

 

Մտահորիզոնի ընդլայնում        Մտածողության զարգացում       

 

Խոսքի զարգացմանն ուղղված վերոնշյալ բոլոր թվարկվածները հետապնդում 

են մեկ նպատակ՝ զարգացնել աշակերտների պատկերացումները, ընդարձակել 

մտահորիզոնը, ձևավորել բարոյական վարքագիծ, իսկ անհատի կրթության և 

դաստիարակության գործընթացն իրականացվում է հանրակրթական դպրոցում։ 

 

 

 

Խոսքի 

զարգացում 

ԱՇԱԿԵՐՏԻ ԽՈՍՔԻ ԶԱՐԳԱՑՈՒՄԸ ՀԱՆՐԱԿՐԹԱԿԱՆ ԴՊՐՈՑՈՒՄ՝ 

ԳԵՐԱԿԱ ԽՆԴԻՐ 

Հանրակրթական դպրոցի գերխնդիրը ոչ միայն երեխային կրթելն ու 

դաստիարակելն է, այլեւ սովորողի լեզվական ունակությունների ու 

կարողությունների մշակումն ու հարստացումը, որը հսկայական դեր է կատարում 

վաղվա քաղաքացու աշխարհայացքի ձևավորման գործում։ Աշակերտների 

կրթադաստիարակչական համակարգում մայրենին բացառիկ տեղ ունի։ Այս դերը 

դուրս է գալիս լեզվական գիտելիքներին տիրապետելու սահմաններից։ Անչափ 

կարևոր է մայրենի գրական լեզվի գործնականորեն տիրապետելու խնդիրը մարդ-

քաղաքացու ձեւավորման, դաստիարակության, ընդհանուր զարգացման գործում։ 

Բոլոր ժամանակներում դպրոցների հայոց լեզվի և գրականության հմուտ 

ուսուցիչները կարեւորել են մայրենին կատարելապես տիրապետելու կամ գոնե 

գրական հայերենը անաղարտ պահելու անհրաժեշտությունը։ 

Այս խնդիրը լուծման բանալին միշտ ուսուցչի ձեռքին է եղել, առավել՝ հայոց 

լեզվի եւ գրականության, ով, սիրելով իր մասնագիտությունը, անմնացորդ սիրով, 

անձնվիրաբար պիտի դասավանդվի իր առարկան։ 

Ուսուցիչը սեփական օրինակով՝ բարեկիրթ վարքագծով եւ գրագետ, անթերի 

խոսքով, բազմակողմանի զարգացվածությամբ պետք է վարակի իր սաներին և հետո 

միայն պահանջի նրանցից ցանկալի արդյունք։  

Աշակերտի լեզվամտածողության զարգացնելը, մտավոր աշխատանքի 

ուղղորդելը երկար ու համառ աշխատանք է պահանջում։ Դասապրոցեսը 

արդյունավետ կազմակերպելը ուսուցչի հմտության դրսեւորումն է։ 

Մայրենի լեզվով գրագետ խոսելը մարդու ընդհանուր զարցվածության եւ 

վարքագծի էական հատկություններից մեկն է։ 

Բանավոր խոսք 

Բանավոր խոսքը պատմականորեն նախորդում է գրավորին, ունի 

խոսակցական-արտասանական իրացում։ Պայմանավորված է խոսքային 

իրադրությամբ, հաղորդակցվողների փոխհարաբերությամբ, խոսողի հոգեվիճակով  

եւ այլն։ Կարեւոր են նաև ուղեկցող միջոցները՝ միմիկա, շարժուձեւ։  

(Հիմնականում) 

Արտահայտության ձեւերն են՝ զրույց, բանավեճ, դասախոսություն, ճառ, կոչ, 

հայտարարություն, երգ, չափածո եւ արձակ խոսք։ 

Ընթերցանությունը խոսակցության այն ձեւն է, երբ մեկը բարձրաձայն կամ մտքում 

վերարտադրում, արտաբերում է իր կամ ուրիշի գրավոր խոսքը։ 

Իսկ որո՞նք են կատարյալ խոսքի հատկանիշները։ Ինչպե՞ս հասնել դրան։ 

 

ՄՏՔԻ ՀԱՂՈՐԴԱԿՑՈՒՄ 

 

Հաղորդող      Ընկալող 

 

Հաղորդողը նպատակ ունի լեզվական միջոցներով ընկալողին փոխանցել այն 

տեղեկությունը, պատկերը, զգացմունքը, որն ունի։ 

Խոսքի կատարելության կարեւոր պայման է լեզվական ճշտությունը։ Առանձնապես 

կարևոր է բառերի ճիշտ ընտրությունը։ 

Այս առումով հիշենք Հովհաննես Թումանյանի՝ բառին տված բնորոշումը. «Մի բառը 

մի աշխարհ է»։ 

Խոսքի մեկ այլ հատկանիշ է պարզությունը։ Ոչ պակաս կարեւոր են 

արտահայտչականությունը, պատկերավորությունը։  

1. Խոսքի պարզության հատկանիշները 

2. արտահայտչականություն (մակդիր, համեմատություն, փոխաբերություն, 

անձնավորում) 

3. պատկերավորություն 

4. ոճավորում 

Խոսքի զարգացման նախապայմանները 

1. օրինակելի միջավայր 

2. ընտանիք 

3. դպրոց 

4. մանկապարտեզ 

Գրավոր խոսք 

 Այն գրի առնված, գրավոր տեսքի վերածնված խոսքն է, իրականացվում է 

գրային պայմանական նշանների գործադրումով, ընկալվում է տեսողությամբ։ 

Ըստ ծավալի՝  

1. համառոտ - կոչեր, հայտարարություններ, առածներ, ասացվածքներ 

2. ընդարձակ - պատմվածք, նովել, հոդված, ակնարկ, վետ, վիպակ 

Բանավոր խոսքի համեմատ գրավոր խոսքը լավագույնս կձեւավորվի միայն 

նպատակաուղղված ուսուցման ճանապարհով։ Գրավոր խոսքի ձեւավորման 

ուղղությամբ տարվող աշխատանքները պետք է սկսել դեռեւս գրաճանաչության 

շրջանում և հետագայում կատարելագործել ուսուցման ողջ ընթացքում։ Այդ 

խնդիրներ հաղթահարելու համար անհարժեշտ է ուսուցչի սրտացավ, համբերատար 

և հետեւողական աշխատանքը, որը կկազմակերպի պարզից բարդը, ծանոթից 

անծանոթը գնացող սկզբունքով։ 

Արտագրությունները լինում են ընդօրինակման եւ ստեղծագործական։ 

Արտագրությունները անում են ինչպես դասագրքից եւ գրատախտակից, այնպես էլ 

ձեռագիր տեքստից։ 

Դեռեւս առաջին դասարանի գրաճանաչության շրջանից տրվում են 

արտագրելու ուղղությամբ հանձնարարություններ։ Այն կատարելու համար 

աշակերտը պիտի կարդա բնագիրը, այն հասկանա, իմաստավորի, արտագրի՝ 

պահպանելով ինչպես ուղղագրական, այնպես էլ վայելչագրական կանոնները։ 

Աշխատանքը մեխանիկական է դառնում եւ ոչ արդյունավետ, երբ աշակերտը 

նախապես չի կարդում բնագիրը՝ հասկանալու և իմաստավորելու համար։ Ոմանք 

կարծում են, թե արտագրությունը մեխանիկական աշխատանք է, այնինչ այդպես չէ։ 

Այն ճիշտ չկազմակերպելու արդյունքում է դառնում մեխանիկական աշխատանք։ 

Ընդօրինակման արտագրության համար ընտրվում են ինչպես գրությամբ եւ 

արտասանությամբ համապատասխանող բառեր, այնպես էլ 

բառակապակցություններ, չափածո տողերի եւ այլ նյութեր, որոնց ծավալը 

դասարանից դասարան շատանում է։ Այդ նյութերի մեջ պիտի տեղ տրվի երկհնչյուն, 

եռահնչյուն, օ-ի, ը-ի ուղղագրությունը։  

Արժևորում 

Համադրում 

Վերլուծություն 

Կիրառում 

 

ըմբռնում 

Ընդօրինակման աշխատանքները իրականացնելիս տրված նյութն 

աշակերտները պիտի բարձրաձայն կարդալ, պարզաբանեն անհրաժեշտ բառերի 

ուղղագրությունը եւ կետադրությունը։  

Ստեղծագործական արտագրություններն իրականացվում են անցած 

ուղղագրական լեզվական կանոնների կրկնության եւ ամրացման նպատակով։ Այս 

դեպքում արտագրությունն առավել զարգացնող է եւ հետաքրքիր. միօրինակ 

արտագրությունը կարող է ձանձրացել, իսկ ստեղծագործական գիծ որոնողական 

տարրեր պարունակող առաջադրանքը երեխան կկատարի հաճույքով եւ մեծ 

հետաքրքրությամբ։ Այն կզարգացնի նրա մտածողությունը, հիշողությունն եւ 

տրամաբանությունը, կնպաստի գրավոր խոսքի զարգացմանը։  

Մարդու գրագիտությունը երեւում է այն ժամանակ, երբ ինքնուրույն սկսում է 

գրել իր մտքերը, որեւէ թեմայի վերաբերյալ շարադրություն է գրում կամ լսածն է 

թղթին հանձնում, փոխադրություն է գրում։ 

Անսխալ թելադրություն գրելը մարդու գրագիտության չափանիշներից մեկն է։ 

Թելադրություն 

 

 

 

 

 

 

1․ հնչյունային 1․ ընտրովի 

2․ նախազգուշական 2․ ազատ 

3․ ինքնաթելադրություն 3․ հորինողական 

Ըստ անցկացման 

բավանդակության 
Ըստ անցկացմն 

նպատակի 

ստեղծագոր

ծական 

ովորական 
բացատրա

կան 

ստուգողա

կան 

Փոխադրությունները խոսքի զարգացման միջոց են։ Գրավորի այն տեսակը 

հարստացնում է աշակերտի խոսքը։ Միաժամանակ այս ճանապարհով նա գրողից 

վերցնում է խոսք կառուցելու դասեր։ Որքան էլ որ ունկնդրած նյութի 

բովանդակությունը փոխադրելիս կարեւորվում է աշակերտի ինքնուրույն խոսքը, 

այնուամենայնիվ, պիտի աշխատանք տանել, որ աշակերտները որոշ հեղինակային 

բառեր, արտահայտություններ, մտքեր վերարտադրի՝ հարազատ մնալով ոճին և 

լեզվին։  

Փոխադրություն 

 

Բնագրին հարազատ ընտրովի 

 համառոտ ստեղծագործաբար 

 

Շարադրություն 

Որեւէ ամբողջական նյութի շարադրումը իրենց ներկայացնում է խոսքային 

գործունեության երկու տեսակների՝ մտածելու (ներքին խոսք) եւ մտածածին 

արտահայտելու՝ շարադրելու (արտաքին խոսք) համակցում։  

Շարադրություն գրելու գործընթացն իրականացնում է իրար հաջորդող եւ 

իրար լրացնող այդ երկու պահի ներդաշնակությամբ. նախ՝ շարադրելիքը մտմտալով, 

խոսքը մտքում «պատկերացնելով», ապա՝ մտածածը վերարտադրելու առավել 

համարժեք ձեւի ընտրությամբ։ 

Շարադրությանը նախապատրաստելու հիմնական քայլերն են՝  

 նյութի հավաքում, մշակում 

 մտքերի հաջորդականության որոշում 

 օգտագործվող բառերի ուղղագրության ճշտում 

 քերականական օրինաչափությունների կրկնում 

 հարցաշարի կազմում 

 

 

 

 

 

 

 

 

 

 1․ զգացմունքային 

 2․ կերպարային 

 3․ գործնական 

Գրավոր խոսքի զարգացման հարցում մեծ դերակատարություն ունի բանավոր 

խոսքը եւ հաղորդակցումը։ Գրավոր եւ բանավոր խոսքը անբաժանելի են միմյանցից։ 

Եթե զարգացած է լինում բանավոր խոսքը, ապա բանավոր խոսքի տեսակներից մեկը՝ 

շարադրություն գրելու կարողությունը, նույնպես զարգացած է։ 

Այսինքն, եթե զարգացնենք երեխայի բանավոր խոսքը, բառապաշարը, 

պատմելու կարողությունը, ապա կզարգանա նաեւ գրավոր խոսքը։  

Բանավոր խոսքի արտացոլանքը գրավոր խոսքն է։  

Գրավոր խոսք 

 

արտագրություն թելադրություն      փոխադրություն        շարադրություն 

Շարադրություն 

 

Ըստ 

կազմակերպման 

ձևի 
Ըստ ոճական 

առանձնահատկու

թյուների 

խմբային 
անհատ

ական 

ԽՈՍՔԻ ԶԱՐԳԱՑՈՒՄԸ ՀԱՅ ԳՐԱԿԱՆՈՒԹՅԱՆ ԴԱՍԱԺԱՄԻՆ։ 

ԱՌԱՋԱՐԿՎՈՂ ՄԵԹՈԴՆԵՐԸ ԵՒ ԴՐԱՆՑ ԿԻՐԱՌՈՒԹՅՈՒՆԸ 

Սկզբում կառաջարկեմ կիրառել «Ակադեմիական հակասություն» մեթոդը Րաֆֆու 

«Սամվել» պատմավեի գլխավոր հերոս Սամվելի կերպարը վերլուծելիս։ 

Ձեւավորում եմ հակասական տեսակետներով զույգեր կամ քառյակ խմբեր։ 

Աշակերտները ներկայացնում են հակասական, իրարամերժ կարծիքներ։ 

Մի խումբը արդարացնում է Սամվելի արարքը՝ որպես հայրենասեր կերպար, 

մյուս խումբը մեղադրում է՝ անվանելով ծնողասպան եւ համարում է ոչ այնքան 

դրական կերպար։ 

Յուրաքանչյուր կողմին խնդրում եմ ներկայացնել իր տեսակետը հնարավորինս 

համոզիչ կերպով։ Սովորողները համառորեն բանավիճում են սեփական տեսակետի 

համար՝ զարգացնելով բանավոր խոսքը եւ վերլուծական մտածողությունը։ 

Այնուհետև սովորողները փոխվում են տեղերով եւ փորձում են ներկայացնել մյուս 

տեսակետը։  

Կարծում եմ՝ մեթոդը կարող է զարգացնել սովորողի խոսքային եւ մտածողական 

կարողությունները։ 

Հաջորդ մեթոդը, որը նույնպես կնպաստի խոսքի զարգացմանը ինչպես բանավոր 

այնպես էլ գրավոր, դա սխեմաներով դիագրամներով գծագրերով աշխատելու մեթոդն 

է։  

Օրինակ՝ Պ. Սեւակի «Հայաստան» բանաստեղծությունը, կամ որեւէ Հայաստանին 

նվիրված թեմա ուսումնասիրելիս, կարող ենք ցույց տալ Հայաստանի բնանկարներից 

եւ առաջարկել գրել կապակցված խոսք թեմայի վերաբերյալ։  

Նույն կերպ Համո Սահյանի բնապատկերներն անցնելիս, ներկայացնել բնության 

տեսարաններ նկարների միջոցով փորձեն գրավոր ներկայացնել նկարը, ապա 

կարդան բանաստեղծությունը, վերլուծեն, զուգահեռներ անցկացնեն։ Այսպիսով 

«Քառաբաժան» և «Մտագրոհ» մեթոդները եւս կնպաստեն աշակերտի խոսքի եւ 

երեւակայության զարգացմանը գրականության եւ մայրենիի դասաժամերին։ 

Օրինակ՝ Համո Սահյանի «Անտառում» բանաստեղծությունը վերլուծելիս կարելի է 

կիրառել «Քառաբաժան» մեթոդը։ 

Ի՞նչ տեսա  

ամպի ծվեններ, մարդկային 

հետքեր, սունկ 

 

Ի՞նչ լսեցի  

ամպրոպ, որոտ, հորթի բառաչ, 

փայտահատի երգը 

 

Ի՞նչ զգացի   

ցուրտ, մեղմություն 

 

Նոր վերնագիր 

 Աշնան օրորը,  

Կաղնու հառաչանքը,  

Աշնանային անտառ։  

 

«Մտագրոհը» նպաստում է աշակերտի մտքի արագ զարգացմանը, մտքի 

ճկունությանը եւ բանավոր խոսքի զարգացմանը։ Ուսուցիչը ընտրում է հիմնաբառը եւ 

աշակերտները առանց երկար մտածելու, միանգամից ասում են դրա հետ ասոցացվող 

գաղափարներ։ Գրում են գրատախտակին, ապա դրանցով կազմում են փոքր 

շարադրանք, ինչն էլ նպաստում է աշակերտի բանավոր և գրավոր խոսքի 

զարգացմանը։  

քաղցրանուն    փառապանծ 

 

Երևան բարձրանուն 

 

 ջահել 

տառապած 

 

նոր     հին 

 

Հայաս

տան 

Ի՞նչ է ընթերցանությունը։ Ինչպե՞ս սեր եւ հետաքրքրություն առաջացնել 

սովորողի մոտ ընթերցանության նկատմամբ։ 

Ինչպես նշում է անգլիացի պոետ Ադիսոնը. «Ընթերցանությունը մտքի համար 

նույնն է, ինչ ֆիզիկական վարժությունը՝ մարմնի»։ Իսկ ահա հանճարեղ Չարենցը 

գրքերի աշխարհը անեզր տիեզերքի է նմանեցնում՝ ձոնելով գրքերին հատուկ տաղ։ 

Աշակերտը նախ պետք է հասկանա, թե ինչ կարողություն ունի գիրքը եւ ինչ կտա 

իրենը ընթերցանությունը։ 

 

Ընթերցանություն 

 

             Գիտելիք                    հասկանալու         փորձ     բառապաշար    

                                            ունակություն 

 

Աշակերտը պետք է գիտակցի, որ ընթերցանությունը կօգնի իրեն մտավոր, 

էմոցիոնալ և հոգեբանորեն աճել, կշտացնի գիտելիքների պաշարը, կդարձնի առավել 

խելացի ու խոհեմ, քննադատաբար մտածել, կօգնի բացահայտել սեփական անձը։ 

Ինչպես նաև կնպաստի բանավոր խոսքի զարգացմանը։ 

ԵԶՐԱԿԱՑՈՒԹՅՈՒՆ 

Ամփոփելով կատարած հետազոտական աշխատանքը կարելի է առանձնացնել 

հետեւյալ եզրահանգումները. 

 Դասավանդելով նոր մեթոդներով աշակերտների մոտ նկատվում է 

հետաքրքրություն առարկայի նկատմամբ։ 

 Ուսումնական գործընթացի ժամանակ ապահովվում է բազմազանությունը 

 Նշված մեթոդները կխթանեն աշակերտի բանավոր եւ գրավոր խոսքի 

զարգացմանը, ինչն էլ իմ առջև դրված գլխավոր խնդիրն է։ 

